
Cronfa Partneriaethau Arloesi Lleol (LIPF) - Datganiad o Ddiddordeb
Thema: Cadernid Diwydiannol - Diogeledd Ynni a Deunyddiau
Cyflwyniad
Mae de orllewin Cymru yn cael ei nodi yn Strategaeth Ddiwydiannol y DU a Chynllun Cyflawni Economaidd Rhanbarthol (REDP) y Rhanbarth fel clwstwr diwydiannol ac ynni glân o arwyddocâd cenedlaethol gyda’r gallu i arwain twf y DU. Fel cynhyrchydd ynni sylweddol sy’n ymdrin â 20 y cant o nwy’r DU drwy Aberdaugleddau ac yn gartref i asedau porthladd a gweithgynhyrchu allweddol, mae’r rhanbarth mewn safle unigryw i ddod yn hwb pontio i ynni glân a pharhau’n elfen bwysig o sylfaen ddiwydiannol y DU. Mae’r REDP yn nodi cenhadaeth glir i dde orllewin Cymru arwain y DU o ran ynni adnewyddadwy a datgarboneiddio diwydiannol, wrth i’r Strategaeth Ddiwydiannol amlygu’r Porthladd Rhydd Celtaidd a rhanbarth diwydiannol de Cymru fel lleoliadau sydd â’r gallu i gynnal clystyrau twf uchel sy’n rhagori ar ffiniau gweinyddol.
Gan ychwanegu at ei chryfderau fel cenedl weithgynhyrchu gyda diwydiannau sylfaenol dwfn, toreth o adnoddau naturiol, perfformiad ailgylchu blaenllaw a phentwr o hen ddeunyddiau, gall Cymru roi ei hun ar reng flaen dyfodol carbon isel sydd â sicrwydd adnoddau. Mae Strategaeth Mwynau Hanfodol y DU yn atgyfnerthu’r cyfle hwn drwy roi pwyslais ar gadernid domestig, ailgylchu ac ailbrosesu cylchol, meysydd y mae de orllewin Cymru eisoes yn rhagori arnynt. Drwy ddefnyddio ynni carbon isel a gynhyrchir yn y rhanbarth ac ehangu’r defnydd o ddeunyddiau ailgylchadwy ac a adferwyd i greu gwasanaethau a nwyddau cynaliadwy, gall de orllewin Cymru gryfhau ei natur gystadleuol yn fyd-eang a chyflawni’r math o gadernid diwydiannol, arloesedd a thwf ynni glân a flaenoriaethir ar draws y strategaethau hyn.
Ym mis Hydref 2025, cyhoeddodd UKRI y Gronfa Partneriaethau Arloesi Lleol (LIPF), cronfa grant refeniw £500m dros gyfnod rhaglen pum mlynedd, gyda dwy elfen: clustnodi a chystadlu. Mae tua £300m eisoes wedi cael ei ddyfarnu i ranbarthau’r DU dan yr elfen glustnodi, gan gynnwys £30m i Brifddinas-Ranbarth Caerdydd. Mae rhanbarthau nad ydynt wedi’u cynnwys yn yr elfen glustnodi (e.e. de orllewin Cymru) yn gymwys i ymgeisio am hyd at £20m dan yr elfen gystadlu (cyfanswm cronfa ariannu'r elfen gystadlu yw tua £200m).
Prif bwyslais yr LIPF yw Ymchwil a Datblygu agos i’r farchnad, datblygu clystyrau ac ecosystemau arloesi sy’n cryfhau gallu arloesi, yn denu buddsoddiad preifat (yn symud o gymhareb preifat:cyhoeddus 1:1 i 3:1 yn ystod y rhaglen), a chreu swyddi gwerth uchel.
Mae cynrychiolwyr o’r timau datblygu economaidd yn awdurdodau lleol de orllewin Cymru (Castell-nedd Port Talbot, Abertawe, Sir Gaerfyrddin, a Sir Benfro) mewn partneriaeth â Phrifysgol Abertawe, Prifysgol Cymru y Drindod Dewi Sant a Diwydiant Sero Net Cymru wedi cytuno i gyflwyno cynnig LIPF ar ran rhanbarth de orllewin Cymru.
 Bydd cais LIPF de orllewin Cymru yn canolbwyntio ar “Cadernid Diwydiannol de orllewin Cymru”. Fel rhan o’r broses ymgeisio, bydd angen datblygu portffolio o brosiectau a nodi prosiectau angor craidd.
Diben a Chwmpas y Datganiad o Ddiddordeb hwn
Diben y datganiad o ddiddordeb hwn yw casglu prosiectau angor posibl a chyfleoedd prosiect ehangach gan randdeiliaid ar draws awdurdodau lleol, y diwydiant, y byd academaidd a phartneriaid y trydydd sector. Bydd cyflwyniadau’n cefnogi’r broses o ddatblygu gwiriadau parodrwydd rhanbarthol cam un a’r portffolio arfaethedig o brosiectau.  Yn unol â chanllawiau UKRI “mae’n rhaid i brosiectau ganolbwyntio’n bendant ar arloesedd ac ymchwil agos i’r farchnad gyda photensial cadarn am ddefnydd masnachol, i ddiwydiannau eu mabwysiadau ac effaith addasadwy”.
Mae’n hysbys mai un o gryfderau’r rhanbarth yw ei fusnesau bach a chanolig mewn cadwyni cyflenwi diwydiannau. Gyda hyn dan sylw, mae rhaglenni (h.y sawl prosiect cysylltiedig yn gweithio at yr un nod terfynol) o fewn cwmpas, yn ogystal â phrosiectau unigol.
Llenwch y ffurflen fer isod (hyd at 2 dudalen).
	1. Manylion y Sefydliad
 

	Enw'r sefydliad:
	

	Swydd ac enw’r cyswllt:
	

	E-bost:
	

	Math o sefydliad:
☐ Awdurdod Lleol  ☐ Diwydiant  ☐ Byd Academaidd  ☐ Trydydd Sector  ☐ Arall (rhowch fanylion)

	2. Teitl Prosiect Arfaethedig

	Rhowch deitl byr a disgrifiadol.


	3. Cysylltiad â Blaenoriaethau Rhanbarthol:

	Rhowch wybod sut mae eich prosiect yn cyd-fynd â’r blaenoriaethau economaidd rhanbarthol:
☐ Diogeledd Deunyddiau (e.e. mwynau hanfodol, ailgylchu, sefydlu gwerth gwastraff, diwedd oes)
☐ Diogeledd Ynni (e.e. hydrogen, gwynt, solar, arloesedd grid, storfeydd, datrysiadau ynni carbon isel eraill)
☐ Themâu Trawsbynciol (e.e. sgiliau, cadwyni cyflenwi, digideiddio, cynhyrchiant)

	4. Crynodeb o’r Prosiect (dim mwy na 350 gair)

	Rhowch grynodeb sy’n amlinellu:
· Beth yw’r prosiect a beth mae’n anelu at gyflawni.
· Sut y bydd y prosiect arfaethedig yn mynd i’r afael ag angen busnes, her dechnolegol, neu fanteisio ar gyfle marchnad.
· Lefel bresennol aeddfedrwydd y prosiect, gan gynnwys yr hyn sydd wedi ei wneud hyd yn hyn, yr her, sut yr ymdrinnir ag ef, a buddsoddiad hyd yma (cyhoeddus a phreifat)
· Parodrwydd presennol y prosiect (e.e. cysyniad yn unig / astudiaeth ddichonoldeb / peilot / agos i’w roi ar waith / ehangu)
Noder bod ymchwil darganfod neu ymchwil awyr las wedi eu heithrio o’r arian hwn. Mae’n rhaid i brosiectau ganolbwyntio’n bendant ar arloesedd ac ymchwil agos i’r farchnad gyda photensial cadarn am ddefnydd masnachol, i ddiwydiannau eu mabwysiadu ac effaith addasadwy.
Mae’n rhaid i bob prosiect gael ei gyflawni ymhen yr amserlen LIPF pum mlynedd. Ni ddylai gweithgarwch arfaethedig ddibynnu’n unig ar arian yr UKRI; dylent naill ai ddod i ben ymhen ffenestr y rhaglen neu gael eu cefnogi gan arian arall y tu hwnt iddo.

	5. Cysylltiadau Helics Triphlyg/Pedwarplyg

	Amlygwch unrhyw bartneriaid, cydweithredwyr a rhanddeiliaid a fydd yn cefnogi’r gwaith o gyflawni’r prosiect, gan nodi eu rôl a’u lefel ymgysylltiad bresennol.  Gall y rhain gynnwys awdurdodau lleol, partneriaid y diwydiant, a phartneriaid y trydydd sector / yn y gymuned


	6. Hyd disgwyliedig:
	

	Hyd disgwyliedig:
(e.e. faint o fisoedd/blynyddoedd, dyddiadau dechrau a gorffen disgwyliedig)


	7. Effaith economaidd leol neu ranbarthol (hyd at 150 gair)

	Rhowch drosolwg o’r buddion economaidd rhanbarthol disgwyliedig (de orllewin Cymru) a gyflawnir gan y prosiect, gan gynnwys (fel sy’n berthnasol):
· Creu swyddi a/neu ddiogelu
· Gwella cynhyrchiant
· Effeithiau Gwerth Ychwanegol Gros (GYG)

	8. Syniad o Ofynion Ariannu (Ac Eithrio Cyllid Cyfatebol)
Nid oes angen rhoi costau manwl - amcangyfrif eang yn unig:

	☐ < £250k  ☐ £250k–£1m  ☐ £1m–£5m  ☐ > £5m

	Disgrifiad cryno o’r math o gyllid sy’n ofynnol
(e.e. refeniw i staff datblygu ac ymchwil, gwaith dichonoldeb, mannau profi, cydlynu clystyrau, ac ati.)

	9. Buddsoddiad sector preifat

	Un o ofynion yr LIPF yw tystiolaeth cymhareb arian cyfatebol 1:1 sector preifat i sector cyhoeddus ar ddechrau’r rhaglen, gan godi i 3:1 erbyn diwedd y rhaglen.
Darparwch:
· Y lefel a ffynhonnell/ffynonellau disgwyliedig o arian cyfatebol sector preifat (o fuddsoddiad ar y cyd y diwydiant ymlaen llaw i gyllid dilynol).
· Syniad o’r lefel hyder (e.e. trafodaethau ar waith / cytundeb mewn egwyddor / cadarnhau ymrwymiad).
· Disgrifiad cryno o sut defnyddir y buddsoddiad hwn i gefnogi’r prosiect.
Noder: nid yw cyfraniadau mewn nwyddau yn cyfrif tuag at arian cyfatebol LIPF, oherwydd bwriad y cyllid yw cael gafael ar fuddsoddiad sector preifat ychwanegol. Ar y cam hwn, mae llythyrau cefnogi yn ofynnol.

	Cyflwyno:
Dychwelwch y datganiad o ddiddordeb hwn at: SWWLIPF@npt.gov.uk 
Dyddiad cau: 09/01/2026



